
MIFOLOGIK MAKONNI YARATISHDA CHINGIZ AYTMATOV
MAHORATI

d - | nhttps:/doi.org/10.5281/zenodo. 15249964
ANNOTATSIYA

Ushbu tadqiqotimizdan ko‘zlangan asosiy magsad — taniqli qirg‘iz adibi
Chingiz Aytmatov ijodidagi mifologik elementlarning uning adabiy asarlarida
mohirona ishlatishini tahlil qilishdir. Tadqiqotimiz davomida uning asarlarida
insoniyatning umumiy qadriyatlarini, madaniy merosini va milliy an’analarini
o‘zaro uyg‘unlashtirgan holda mifologiyaga boy syujetlar yaratishga erishganini
ham ta’kidlab o‘tdik. Aytmatovning asarlarida mifologik obrazlar, ramzlar va
motivlar inson tabiatini va hayotning falsafiy mazmunini chuqur yoritishda
muhim rol o‘ynaydi. Tadqiqotimiz doirasida Aytmatovning mifologiyani
qo‘llash uslubidagi o‘ziga xos modernistik yondashuvni ko‘rsatishga urindik.
Tadqiqotimizning asosiy vazifalaridan biri Chingiz Aytmatovning qissalaridagi
mifologik elementlarni chuqur tahlil qilish hisoblanadi. Qolaversa, maqolada
jahon adabiyotining boshqa durdonalariga ham qisman to‘xtalib o‘tilgan.

Tadqiqotimiz natijalariga ko‘ra shunga amin bo‘ldikki, Chingiz
Aytmatovning asarlarida mifologik makon vogqealar rivoji uchun oddiy joy
emas, balki ramziy va falsafiy ahamiyatga ega bo‘lgan maydon sifatida
namoyon bo‘ladi. Chingiz Aytmatovning mifologiyani ijodiy ishlatishdagi
mahorati uning asarlariga ma’naviy chuqurlik, ramziy ma’no va falsafiy
mazmun bag‘ishlagan. U xalgning o‘zligini, tarixiy xotirasini saqlab qolgan
holda, insoniyatning umumiy qadriyatlarini tasvirlashga erishgan. Shu tariqa,
Aytmatovning mifologik garashlari uning ijodini nafaqat qirg‘iz adabiyotining,
balki jahon adabiyotining durdonalaridan biriga aylantirgan.

Kalit so‘zlar: mifologiya, mifologik makon, mifologik obraz, ramziy
ma’no, dualistik xarakter.

PhD student

CHINGIZ AITMATOV'S MASTERY IN CREATING MYTHOLOGICAL
SPACE
ABSTRACT
The main objective of this study is to analyze the skilful use of
mythological elements in the works of the famous Kyrgyz writer Chingiz
Aitmatov in his literary works. During the study, we also noted that in his works
he managed to create mythologically rich plots that combine universal human
values, cultural heritage and national traditions. In Aitmatov's works,
mythological images, symbols and motifs play an important role in deeply
revealing the essence of man and the philosophical content of life. In our study,
we tried to demonstrate Aitmatov's unique modern approach to the use of
mythology. One of the main objectives of our research is a deep analysis of
mythological elements in the works of Chingiz Aitmatov. In addition, the article
briefly touches on other masterpieces of world literature. Based on the results of
the study, we are convinced that in the works of Chingiz Aitmatov, the
mythological space is not just a place for the development of events, but a space
of symbolic and philosophical meaning. Chingiz Aitmatov's mastery of the
creative use of mythology gave his works spiritual depth, symbolic meaning and
philosophical content. He managed to reflect the common values of humanity
while preserving the identity and historical memory of the people. Thus,
Aitmatov's mythological views made his work one of the masterpieces of not
only Kyrgyz but also world literature.
Keywords: mythology, mythological space, mythological image,
symbolic meaning, dualistic character.
Huruna SIxsesa
6a30BbIit JOKTOpaHT (phd)
Byxapckoro rocyapCcTBEHHOTO YHUBEPCUTETA
byxapa, Y36ekucran
n.i.yaxyayeva@buxdu.uz

MACTEPCTBO UAHT'U3A AMUTMATOBA B CO3JJIAHUU
MHUPOJOTNYECKOTI'O TIPOCTPAHCTBA

AHHOTAIUA

OCHOBHOH LIENBIO JAHHOTO HCCIEAOBaHUS SIBISAETCS aHAIM3 MCKYCHOTO

UCIIONIb30BaHUsl MHU(OJIIOTUYECKUX DBJEMEHTOB B TBOPYECTBE H3BECTHOIO

KbIpIbI3cKOro nucatenss YuHrusa AdTmMaTtoBa B €ro  JUTEPATYPHBIX

pou3BeleHUsAX. B Xone wuccienoBaHus Mbl TakKe OTMETHIIHM, YTO B CBOMX
MIPOU3BENICHUAX OH CyMeNl CO3/1aThb MHU(OJOTUYECKH HACBHIILIEHHBIE CIOXKETHI,
coyeTaromue B ceOe 0O0IIeueIoBeYeCKrue IeHHOCTH, KYJIbTYPHOE Hacleue u
HaI[MOHAJbHbIE Tpaauluu. B TBopuecTBe AiftmMaTroBa Mudoioruueckue oopassl,
CHUMBOJIBI U MOTUBBI HTPAIOT BAXHYIO POJIb B TIIyOOKOM PacKpbITUH CYIIHOCTH
yenmoBeka H  (UI0COPCKOrO COAEp)KaHus JKU3HM. B paMkax Hamero
UCCJICIOBAaHUSI ~ Mbl  TIOMBITAIUCh  MPOJEMOHCTPUPOBATH  YHUKAJIbHBIN
COBPEMEHHBIN MOIX0J AWTMaTOBa K HCHOJB30BaHUIO0 Mudonorun. OgHON U3
OCHOBHBIX 3a/lady HalIero MCCIENOBaHMs SBISETCS TIIyOOKMH  aHamu3
MU(DOJIOTHYECKUX FJIEMEHTOB B MpousBeAeHUsX Yunruza AntmartoBa. Kpome
TOr0, B CTaTbe KpaTrKo 3aTparuBalOTCd M JIpyrue IMIeIeBpPbl MHUPOBOU
JUTEPaTyPHL.

[lo pe3ynpTaTam MpPOBEACHHOIO HMCCIEAOBAHMUA MBI yOEXIaeMcCs, YTO B
TBOpuecTBe UnHrN3a ANWTMaToBa MH(OIOTUUECKOE MPOCTPAHCTBO SIBISAETCA HE
MPOCTO MECTOM pa3BUTUSL COOBITHH, a MPOCTPAHCTBOM CHMBOJIMYECKOTO U
¢unocodckoro 3nHauenus. MacrepctBo UYuHrumza ANTMaToBa B TBOPUYECKOM
UCIOJIb30BaHUU MH(OJOTUM TMPHUAABAIO €ro MPOU3BEICHUAM JTYXOBHYIO
rIIyOuHY, CUMBOJUYECKUN CMBICH U ¢unocodckoe comepkanue. EMy ynamoch
oToOpa3uTh 00mKMEe LEHHOCTH YeJIOBEYeCTBA, COXpPAaHUB TPH  ITOM
CaMOOBITHOCTh W HCTOPUYECKYI0 TMaMsiThb Hapoaa. Takum o00pasowm,
MuU(poIOrHYecKre BO33peHusi ATMaToOBa CENaNy €ro NpOM3BEICHUE OTHUM U3
LIEJIEBPOB HE TOJBKO KBIPTBI3CKOM, HO U MUPOBOU JIMTEPATYPHI.

KiaroueBble cioBa: wmudonorus, MUPOJOTHUIECKOE MPOCTPAHCTBO,
Mudomoruyeckuit  06pa3, CHUMBOJIMYECKOEC 3HAYCHUE, AYyaMCTUYECKUN
Xapakrep.

KIRISH

Jahon adabiyotida mifologik makon — bu asarlarda real hayot va ilohiy,
ramziy dunyoning birlashgan holda tasvirlanishi bo‘lib, u insoniyatning qadimiy
dunyoqarashi, ma’naviy va axloqiy qadriyatlarini aks ettiradi. Mifologik makon
har bir millatning mifologiyasidan ilhomlanib, adabiyotda turli shakllarda
namoyon bo‘lgan. Jahon adabiyotida mifologik makonning umumiy
xususiyatlari quyidagilardan iborat:

1. Dualistik xarakter

Mifologik makon ko ‘pincha ikki dunyo — real va ilohiy, yoki dunyoviy va
sirli o‘rtasidagi chegarada joylashadi. Misol uchun: Yunon mifologiyasida
Olimp tog‘i xudolar yashaydigan sirli makon bo‘lib, real dunyo va ilohiy olamni
bog‘laydi. Dante Aligyerining “Ilohiy komediya” asarida jannat, do‘zax va a’rof
makonlari inson ruhining turli holatlarini aks ettiruvchi mifologik fazolar
sifatida talqin etiladi.

2. Cheksizlik va vaqtning mutlag emasligi.

Mifologik makonlarda vaqt va fazo chegaralari o‘zgaruvchan bo‘ladi.
Masalan, Gomerning “Odisseya”sida Odisseyning sarguzashtlari real fazoda
sodir bo‘layotgandek ko‘rinsa-da, ular mifologik tushunchalar, sirli orollar va
xayoliy mavjudotlar orqali ramziy ma’no kasb etadi.

3. Ramziy ahamiyatga ega bo ‘lgan joylar.

Mifologik makon odatda qahramonning ichki kechinmalarini,
o‘zgarishlarini yoki axloqiy qarorlarini aks ettiradi. Misol uchun: Jon
Miltonning “Yo‘qotilgan jannat” asarida jannat va jahannam makonlari ezgulik
va yovuzlik o‘rtasidagi kurashning ramzi sifatida tasvirlanadi. Herman
Melvilning “Mobi Dik” romanida okean mifologik makon bo‘lib, insonning
tabiat bilan bo‘lgan qarama-qarshiligini ifodalaydi.

4. Tabiat va ilohiylik uyg ‘unligi

Jahon adabiyotida mifologik makon ko‘pincha tabiat bilan bog‘langan.
Masalan, ingliz adibi Uilyam Bleykning she’riyatida tabiat sirli va ilohiy makon
sifatida namoyon bo‘ladi. Bleykning tabiat haqidagi qarashlari nafaqat uning
she’riyatida, balki rasmlarida ham namoyon bo‘ladi. U tabiatni faqat tashqi
muhit sifatida emas, balki inson va ilohiy haqiqat o‘rtasidagi vositachi sifatida
tasvirlaydi. Bleyk tabiatni Yaratuvchining san’ati sifatida ko‘radi. Uning
nazarida, har bir gul, daraxt yoki hayvon ilohiy hikmat va sirlarni aks ettiradi.
Masalan, uning mashhur "Innocence and Experience" (1779) to‘plamidagi
she’rlarida tabiatning go‘zalligi va samimiyligi orqali insonning begunohligi va
sof qalbi aks ettirilgan. Aynigsa, "The Tyger" va "The Lamb" she’rlarida
tabiatdagi ikki qarama-qarshi kuch — qudrat va soddalik — orqali Yaratuvchining
murakkab mohiyati ifodalanadi. Bleyk tabiatni inson ruhining aksini
ko‘rsatuvchi ko‘zgu deb bilgan. U tabiatni cheksiz va sirli makon sifatida
tasvirlash orqali, insonning o‘zini anglash va ilohiylikka yaqinlashish yo‘lini
izohlaydi. She’riy obrazlar orqali u tabiatning go‘zalligi inson qalbidagi ilohiy
nurni uyg‘otishini ta’kidlaydi.

Paulo Koelo “Alkimyogar” asarida sahro mifologik makon sifatida
tasvirlanib, insonning ichki qidiruvlarini ramziy anglatadi. Asarda sahro nafaqat
asar voqealari rivojlanadigan joy, balki chuqur ramziy ma’no kasb etuvchi
mifologik makondir. U insonning ichki qidiruvlari, 0°z-o‘zini anglash yo‘lidagi
to‘siqlar va maqsadga erishish jarayonidagi transformatsiyani ifodalaydi.
Masalan: asarda sahroni sinov va o‘zgarish makoni sifatida ko‘rish mumkin.
Sahro insonning hayotiy sinovlardan o‘tishi, 0‘z ichki dunyosini kashf qilishi va
o‘zini o‘zgartirishi jarayonini tasvirlaydi. Asardagi bosh gahramon Santyago
uchun sahro nafaqat geografik makon, balki ruhiy yo‘lning ramzi hisoblanadi.

Sahro bo‘ylab safar gilar ekan, u o‘zining eng chuqur ichki savollariga javob
izlaydi va ma’naviy o‘sishga erishadi. Sahro bo‘ylab yurish paytida Santyago
sabr-toqatni, mashaqqgatlarga bardosh berishni va oz istaklariga sodiq qolishni
o‘rganadi. Sahrodagi tinimsiz qumlar va olovli quyosh hayotning
qiyinchiliklarini ifodalaydi, lekin aynan shu sharoitda u ilohiy belgilarga va
ichki ovozga quloq solishni o‘rganadi. Sahro asarda ramziy va mifologik
manbalarga boy makon sifatida namoyon bo‘ladi. Sahrodagi qum, shamol,
quyosh va osmon unsurlari orqali Koelo inson va tabiat o‘rtasidagi chuqur
bog‘liglikni ko‘rsatadi. Aynigsa, “Shamolga aylanish” epizodi tabiat bilan
uyg‘unlik va o‘zlikni anglashning kulminatsiyasi sifatida tasvirlanadi. Bu
qismda sahro insonga ilohiylik va o‘z ichki qudratini kashf qilish imkonini
beradi.

Quyida siz bilan mifologik makonning funksiyalarini ko ‘rib chigamiz:

¢ Qahramonning ruhiy holatini aks ettirish: Mifologik makon qahramonning
ichki kurashlari va o‘zgarishlarini ramziy shaklda ko‘rsatadi.

e Falsafiy masalalarni yoritish: Bu makonlar orqali yozuvchilar
insoniyatning axloqiy, ruhiy va ekzistensial savollariga javob izlaydi.

e An’analarni saqlash: Mifologik makonlar xalq madaniyati va
mifologiyasini adabiyot orqali avlodlarga yetkazadi.

e Universallikni ta’minlash: Bunday makonlar milliy madaniyat va
qadriyatlarni umumjahon darajasiga olib chiqadi.

Adabiyot maydoniga XX asrning 50-yillarida kirib kelgan va millionlab
kitobxonlar galbiga tez yo‘l topa olgan, g‘oyat go‘zal va sermazmun asarlari
bilan ularni ohanrabodek o‘ziga tortib, sehrlab olgan, hatto Lui Aragon, Nikolay
Tixonov, Eduardas Mejelaytis, Muxtor Avezov, Rasul Hamzatov kabi jahonga
mashhur so‘z sehrgarlarini lol qoldirgan va ularning tahsiniga sazovor bo‘lgan
buyuk iste’dod sohiblaridan biri Chingiz Aytmatov tinimsiz mehnat, izchil
jjodiy izlanishlar samarasi o‘laroq, nafaqat turkiy xalqglar, balki butun jahon
xalqglari kitobxonlarining ham ardoqli yozuvchisiga aylandi. U o‘zining ko‘p
qirrali takrorlanmas ijtimoiy faoliyati bilan, insoniyatni to‘lqinlantirayotgan
dolzarb ma’naviy muammolar talginiga bag‘ishlangan yuksak asarlari bilan
jahon adabiyoti xazinasiga, adabiy-badiiy tafakkur rivojiga ulkan hissa qo‘shgan
adibdir [ Yaxyayeva, 2022; 5].

Chingiz Aytmatov har bir yangi asarida hayotimizga yangi bir mavzu,
yangi g’oyalar, yangi obrazlar olamini olib kirishi bilan birga yangi tasviriy-
uslubiy yo’llarni qo’llash orqali asrimizning dolzarb ijtimoiy-falsafiy, axloqiy-
ma’naviy muammolarini dadil ko’tarib chigadi. Adibning “Oq kema” (1970),
“Sohil yoqalab chopayotgan olapar” qissalari ham shunday asarlardan bo’lib,
o’zining yuksak realistik tasviri bilan kishini g’oyatda hayajonlantiradi. Mazkur
asarlarda ramziy- falsafiy mazmunning tobora chuqurlashib borganini ko’rish
mumkin. “Oq kema” qissasi juda katta emotsional kuchga ega bo’lib, Chingiz
Aytmatov ijodida muhim ma’naviy-axloqiy bir bosqichdir. Asarda turfa fe’lli

odamlar-ijobiy va salbiy obrazli kishilar tasvirlangan. Asarning bosh qahramoni
orzular og‘ushidagi go‘dak. Kichkina bola orqali oila muammolari, norasida
bolaning o‘y — xayollari, otasiga bo‘lgan sog‘inchi ifodalangan. Bolakay baliqqa
aylanib, bobosi aytgan oq kemaga suzib borib, ota-onasining diydoriga to‘yib
yashashni orzu qiladi. Ana shu go‘daklarga xos xayollari uni ozorlaydi
[Aytmatov, 2012; 1.G.tarj]. “Sohil yogalab chopayotgan olapar’qissasi esa
adibning boshqa asarlariga qaraganda ancha og‘ir o‘qiladi. Chunki uning bosh
qahramoni Kirisk birin-ketin yaqinlaridan ajraladi. Avvaliga bobosi, keyin
amakisi, so‘ngra esa otasi aynan tabiiy ofat yo kasallik, falokat yoki dushman
bilan olishuv natijasida emas, chorasizlikdan, bundan ortiq so‘ngsiz azob-
uqubatga mubtalo bo‘lmaslik, yanayam boshgacha aytganda, o‘n gulidan bir
guli ochilmagan, hali hayot atalmish buyuk ne’matni yaxshi anglamagan Kirisk
uchun ‘zlarini qurbon qiladi [Aytmatov, 1984; I.G*.tarj].

Chingiz Aytmatovning ijodi mifologik elementlarni adabiy asarlarida
mohirona ishlatishi bilan ajralib turadi. U o°z asarlarida insoniyatning umumiy
qadriyatlarini, madaniy merosini va milliy an’analarini o‘zaro uyg‘unlashtirgan
holda mifologiyaga boy syujetlar yaratishga erishgan. Aytmatovning asarlarida
mifologik obrazlar, ramzlar va motivlar inson tabiatini va hayotning falsafiy
mazmunini chuqur yoritishda muhim rol o‘ynaydi. Mif, rivoyat va afsonalar asar
matni tarkibida hozirgi voqelik bilan teng maqomda turadi. Bu — Aytmatov
tanlagan badiiy usul. U tabiatan shunday edi, o‘tmishdan saqlanib qolgan sehr
va falsafaga kitobxonlarni jalb etishga tashna edi. Zero, miflar —
ajdodlarimizning bizga yo‘llagan nomalaridir. Ta’bir joiz bo‘lsa, shuni aytish
lozimki, Ch.Aytmatov asarlarida musiqa, mif va afsona uyg‘unligi mavjud.
Chingiz Aytmatovning asarlaridagi badiiy ohangdoshlik siri, sehri shunda.

Aytmatovning ijodi qirg‘iz xalgining boy folklori va mifologik
qarashlariga tayanadi. Uning asarlaridagi mifologik obrazlar ko‘pincha xalq
og‘zaki ijodi va eposlaridan olingan. Masalan, “Oq kema” qissasida Qirg‘iz
xalqining “Maral ona” mifologik gahramoni orqali inson va tabiat o‘rtasidagi
muqgaddas bog‘liglik aks ettirilgan. Aytmatov mifologiyani nafagat milliy
darajada, balki global ramziy tushunchalar darajasida ham qo‘llaydi. "Asrga
tatigulik kun" romanidagi “Manqurt” obrazi o‘z ildizlarini unutgan, ruhiy
erkinligini yo‘qotgan zamonaviy insonning umumiy metaforasidir. Bu mifologik
tushuncha orqali Aytmatov tarixiy xotira, milliy o‘zlik va inson qadr-qimmati
haqida chuqur falsafiy fikr yuritadi. Chingiz Aytmatov mifologik motivlarni
nafaqat ramziy mazmunni oshirish, balki syujetni yanada jozibador va ta’sirli
qilish uchun ham ishlatgan. Masalan, “Jamila”, “Oq kema”, va “Asrga tatigulik
kun” kabi asarlarida mifologiya hayotiy voqealar bilan uyg‘unlashgan holda,
vogealarning dramatizmini oshiradi.

Mifologiya va modernizm

Aytmatovning mifologiyani qo‘llash wuslubi o‘ziga xos modernistik
yondashuvni ko‘rsatadi. U qadimiy mifologik tushunchalarni zamonaviy
masalalar bilan bog‘laydi, bu esa o‘quvchini faqat milliy urf-odatlar emas, balki
global muammolar haqida ham o‘ylashga undaydi. Yozuvchining mifologik
makonlari ko‘pincha tabiat va insonning bir butunligi tushunchasiga asoslanadi.
Masalan, “Oq kema” qissasidagi Tog‘lar va Issigko‘l nafaqat geografik joylar,
balki ramziy makon sifatida qahramonning ichki dunyosini aks ettiradi. Bu
makonlar inson va tabiat o‘rtasidagi bog‘liglikni, uning sirli va ilohiy jihatlarini
ifodalaydi. Qolaversa, tog‘lar va ko‘l chegarasi qahramon uchun hayot va orzu
o‘rtasidagi ko‘prik bo‘lib xizmat qiladi. Bu chegaraviy makonlar qahramonning
ichki kechinmalari va hayotiy tanlovlarini chuqurroq ko‘rsatadi.

Xulosa qilib shuni ayta olamizki, Chingiz Aytmatovning asarlarida
mifologik makon vogealar rivoji uchun oddiy joy emas, balki ramziy va falsafiy
ahamiyatga ega bo‘lgan maydon sifatida namoyon bo‘ladi. U orqali yozuvchi
inson va tabiat, haqiqat va hayol, o‘tkinchilik va abadiylik o‘rtasidagi
chegaralarni o‘rganadi va o‘quvchini chuqur mulohaza yuritishga undaydi. Shu
tariqa, mifologik makon Aytmatov asarlarining ma’naviy chuqurligini
ta’minlaydi. Chingiz Aytmatovning mifologiyani ijodiy ishlatishdagi mahorati
uning asarlariga ma’naviy chuqurlik, ramziy ma’no va falsafiy mazmun
bag‘ishlagan. U xalgning o‘zligini, tarixiy xotirasini saqlab qolgan holda,
insoniyatning umumiy qadriyatlarini tasvirlashga erishgan. Shu tariqa,
Aytmatovning mifologik garashlari uning ijodini nafaqat qirg‘iz adabiyotining,
balki jahon adabiyotining durdonalaridan biriga aylantirdi.

